
  

Prezentacija aktivnosti Federalne uprave za geodetske i
imovinsko pravne poslove studentima Sveučilišta u Mostaru

Konferencija pod naslovom „Treba nama preko 2024“ održana je u Mostaru dana 15. februara 2024.
godine u organizaciji Studentskog zbora studenata Fakulteta građevinarstva, arhitekture i geodezije,
Sveučilišta u Mostaru.

Jedan od predavača na ovoj konferenciji bio je i direktor Federalne uprave za geodetske i imovinsko-
pravne poslove gosp. Željko Obradović. Tema predavanja bila je "Uspješna zemljišna administracija -
osnova ekonomskog razvoja". Direktor Obradović je u svom predavanju studentima predstavio strateške
dokumente i strateške ciljeve sektora zemljišne administracije u kontekstu Strategije razvoja Federacije
Bosne i Hercegovine.

Tačnost, sigurnost i pouzdanost podataka o nekretninama je osnova kako tržišta nekretnina, tako i
cjelokupne ekonomije u svim modernim društvima. Vizija Federalne geodetske uprave je izgradnja
efikasnog, sigurnog i održivog sistema evidencije nekretnina u Federaciji Bosne i Hercegovine, uz
osiguranje tačnosti i kvaliteta prostornih podataka, kroz kontinuirano prikupljanje, održavanje i



dostupnost u digitalnom obliku, te nastojati uspostaviti integrisanu bazu podataka o nekretninama u
Federaciji Bosne i Hercegovine. U tom pravcu se realizuju veoma važni projekti i aktivnosti. Usklađivanje
katastarskih i zemljišnoknjižnih podataka, izlaganje podataka premjera na javni uvid, uspostavljanje
katastra komunalnih uređaja, uspostavljanje topografsko-kartografske baze podataka, uspostavljanje
Infrastrukture prostornih podataka, uspostavljanje centralne baze podataka Adresnog registra, Registra
cijena i masovne procjene vrijednosti nekretnina jedne su od ključnih aktivnosti koje realizuje Federalna
geodetska uprava a čiji su rezultati od velikog značaja za sve građane, ali i za korisnike podataka iz sektora
zemljišne administracije.

